
GOUVÈNÈ CUOMO ANONSE PWOJÈ NY WORKS POU EVITE GEN EWOZYON SOU LAKÒT LA NAN LONG 

ISLAND 

 

Yon envestisman $109.300.000 pou 6 Pwojè Prevansyon Ewozyon sou Lakòt la 

 

Jodi a, Gouvènè Andrew M. Cuomo te anonse yon envestisman $109.300.000 pou pwojè NY Works ki 

pral egzekite sis (6) pwojè pou evite gen ewozyon sou lakòt la. 

 

Eta New York pral envesti $22,65 milyon dola pou li jwenn $86,65 milyon dola nan U.S. Army Corps of 

Engineers, pou yon depans total $109,3 milyon dola pou pwojè a. 

Pwojè New York Works la pou re‐envante devlopman ekonomik eta a avèk yon nouvo estrateji inovatè k 

ap mete Nouyòkè yo nan travay ankò pou rebati enfrastrikti eta a. Gwoup Travay la Force pral ede kreye 

anpil ak yon pakèt djòb. Pou fè sa, l ap kowòdone plan kapital detaye, l ap sipèvize envestisman ki nan 

pwojè enfrastrikti yo, epitou l ap akselere anpil santèn pwojè enpòtan nan eta a. 

 

Gouvènè Cuomo di konsa, “Pou yon dezyèm ane swivi, Eta New York adopte pou yon dezyèm ane swivi 

yon bidjè ki gen transfòmasyon ak ekilib ki diminye liy depans yo, pandan l ap konsantre sou kreyasyon 

djòb ak efikasite gouvènman an. Poto‐mitan bidjè sa a se pwogram New York Works, ki pral ede rebati 

enfrastrikti aje nou yo, tankou baraj yo ak sistèm kontwòl inondasyon, pou pwoteje moun ak pwopriyete 

yo toupatou nan eta nou an.” 

 

Dirijan Majorite Sena a, Dean G. Skelos di konsa, Litoral Long Island pa sèlman youn nan resous natirèl ki 

pi frajil men tou li pami sa nou genyen ki pi frajil yo. Mwen bat bravo pou Gouvènè Cuomo pou 

envestisman enpòtan sa yo nan pwojè pou evite gen ewozyon sou lakòt la pou pwoteje kominote nou 

yo, enfrastrikti nou yo, ak kay nou yo. 

 

Senatè Owen H. Johnson di konsa, “Lajan sa a ki disponib pou pwojè antretyen navigasyon nan bradmè 

Long Island, tankou pwojè dragaj  Fire Island, pral pèmèt gen pasaj san pwoblèm nan bradmè yo, epitou 

sa pral amelyore sekirite maren yo. Sa a se yon gwo nouvèl ki trè enpòtan pou sekirite kanotè lwazi nou 

yo, pechè komèsyal yo ak Gadkòt nou yo."  

Senatè Eta a, Kenneth P. LaValle, di konsa, "Pwogram NY Works pral pote anpil milyon dola nan Premye 

Distri Senatoryal la pou pwojè reparasyon wout, pon ak enfrastrikti, epitou pou pwojè dragaj ak 

reparasyon litoral la ki dwe fèt depi lontan. Kounye a, Sena a pral fè reparasyon ki trè nesesè sa yo, epi 

sa vle di pral gen kontra pou konpayi zòn nan ak djòb pou sitwayen zòn nan." 

 

Senatè Eta a, Charles J. Fuschillo, Jr. di konsa, “Plaj Long Island yo, wout navigab li yo, ak zòn lakòt yo ap 

jwenn kontantman sitwayen ak vizitè zòn nan ki sòti toupatou nan lemonn. Yo reprezante yon pati 

enpòtan nan ekonomi nou an ak mòdvi ki dwe jwenn pwoteksyon. Envestisman nan pwojè sa yo ap ede 

evite ewozyon nan lakòt la, ak asire sitwayen ak vizitè yo kapab kontinye jwi zòn sa yo pandan plizyè 

pwochen ane yo.” 

 

Manm Asanble Fred Thiele di konsa, “Prevansyon ewozyon sou lakòt la enpòtan pou kominote yo ki nan 

distri mwen an. Sa ban mwen yon gwo plezi pou anonse plis pase $109 milyon dola nan finansman pou 

prevansyon ewozyon sou lakòt la nan Long Island. Envestisman sa a ap ede asire sekirite kominote nou 

yo, li la pou kreye anpil djòb, epitou l ap pwoteje litoral nou renmen anpil la.” 

 

Bidjè a kontinye angajman Gouvènè a pou responsablite fiskal la pandan l ap kreye anpil djòb, ak bay 

jarèt pou kominote yo ki toupatou nan eta a. Li elimine yon defisi plizyè milyon dola san nouvo taks, frè 

oswa demagoji. Li limite ogmantasyon depans yo a de (2) pousan oswa pi piti pase sa pou yon dezyèm 

ane swivi, epitou li lanse Gwoup Travay NY Works pou envesti anpil milya dola pou rebati wout, pon, pak 

ak lòt enfrastrikti eta a, epitou li kreye anpil dizèn milye djòb. 

 

Bidjè a gen ladan pwogram enpòtan pou devlopman ekonomik ak pwogram pou transpò, refòm enpòtan 

pou fè gouvènman an vin pi efikas, ak mezi pou bay jarèt pou kominote yo ki toupatou nan eta a.  

Gwoup Travay NY Works  

 

Gwoup Travay NY Works ap kowòdone plan kapital nan tout 45 ajans ak otorite yo, l ap sipèvize 

envestisman ki nan pwojè yo ak aksè nan finansman, epitou l ap fasilite kreyasyon anpil ak yon pakèt djòb.  

 

Anvan pwogram NY Works la, pa gen plan detaye eta a pou $16 milya dola nan depans kapital anyèl yo 

45 ajans ak otorite eta a te fè. Nan kèk ka, ansanm avèk pwojè Port Authority, MTA ak Depatman 

Transpò, yo itilize anpil milya dola kontribiyab oswa lajan pasaje pou finanse plan transpò a nan menm 

zòn san kowòdinasyon ant ajans yo. Pou premye fwa, Gwoup Travay NY Works ap devlope yon plan 

enfrastrikti kapital kowòdone pami ajans yo ak otorite yo. Gwoup Travay la, ki fòme avèk dirijan nan 

finans, travay, planifikasyon ak transpò ap rekòmande chwa finansman pou pwojè ak metòd pou fasilite 

konstwiksyon nan enfrastrikti enpòtan.  

 

Gwoup Travay NY Works ap gen kenz (15) manm ladan. Gouvènè a ap deziyen nèf (9) nan manm yo, epi 

Lejislati a ap deziyen sis (6) lòt manm yo. Tout ajans ak otorite prensipal eta a ap patisipe nan yon 

konsèy aplikasyon pou kowòdone planifikasyon kapital la.  

Y ap afiche tout pwojè NY Works sou sitwèb la avèk vrè chanjman yo yon fason pou Nouyòkè yo kapab 

swiv pwogrè pwojè ki nan kominote yo. Y ap mete tout lis la anliy sou nan kèk jou k ap vini yo.  

Reparasyon Baraj ak Enfrastrikti Kontwòl Inondasyon nan New York  

 

Depatman Pwoteksyon Anviwònman eta a konsève 106 pwojè kontwòl inondasyon. Nan chif sa a, yo 

klase 91 kòm "pwojè ki akseptab sou plan minimòm" oswa “ki pa akseptab” dapre Army Corps of 

Engineers. Answit, DEC posede 577 baraj nan eta a. Sou kantite baraj DEC posede yo, enjenyè DEC yo 

klase omwen 24 baraj kòm estrikti danje ki “grav” ak “entèmedyè”, kote echèk reprezante menas grav 

pou lavi moun oswa domaj enpòtan nan pwopriyete. Finansman New York Works ap deziyen $102 

milyon dola, pou jwenn plis pase $100 milyon dola nan finansman ekivalan, pou repare estrikti ki la 

lontan yo ak estrikti ki pa bon yo. Kantite $102 milyon dola ap gen ladan $18,5 milyon dola pou repare 

baraj eta posede yo, $56 milyon dola pou fè antretyen sou enfrastrikti kontwòl inondasyon tankou dig, 

ak $27 milyon dola pou egzekite pwojè pou elimine danje sou lakòt la ak antretyen pou navigasyon sou 

bradmè, plis pase $100 milyon dola nan finansman ekivalan. 

 

Pwojè prevansyon ewozyon sou lakòt la nan Long Island prezante konsa:  

Non Pwojè a  Deskripsyon Pwojè a 
Depans Total pou 

Pwojè a 

Dragaj bradmè Fire 

Island 

Pwojè Prevansyon Ewozyon sou 

Lakòt 
$40.000.000  

Etid Reyalizasyon 

Hashamomuck Cove  

Etid sa a ap detèmine pi bon plan‐

daksyon pou estabilize Route 48 

Konte a nan Vil Southold. 

$2.500.000  

Pwoteksyon Litoral 

Lake Montauk 

Harbor 

Pwojè Prevansyon Ewozyon sou 

Lakòt 
$34.000.000  

Dragaj Bradmè 

Moriches 

Pwojè Prevansyon Ewozyon sou 

Lakòt 
$10.000.000  

Dragaj Bradmè 

Shinnecock 

Pwojè Prevansyon Ewozyon sou 

Lakòt 
$11.300.000  

Re‐alimantasyon 

Pwovizwa Plaj 

Westhampton 

Pwojè Prevansyon Ewozyon sou 

Lakòt 
$11.500.000  

Total: $109.300.000  

